
ҚАЗАҚСТАН РЕСПУБЛИКАСЫНЫҢ
ЗАҢЫ

Қазақстан Республикасының кейбір заңнамалық актілеріне қоғамдық бақылау мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. 2020 жылғы 29 маусымдағы Қазақстан Республикасының Әкімшілік рәсімдік-процестік кодексіне (Қазақстан Республикасы Парламентінің Жаршысы, 2020 ж., № 13, 66-құжат):
1) 3-бап мынадай мазмұндағы 6-1-бөлікпен толықтырылсын:
«6-1. Осы Кодекстің әкімшілік рәсімдерді жүзеге асыру тәртібіне байланысты күші осы Кодекстің 15-1-тарауында көзделген петицияларға бастамашылық жасау, беру, қосылу және оларды қарау тәртібіне қолданылмайды»;
2) 4-баптың бірінші бөлігі мынадай мазмұндағы 31-1) тармақшамен толықтырылсын:
«31-1) петиция – әкімшілік органға электрондық нысанда жіберілген ұжымдық хабар, үн қосу немесе ұсыныс;»;
3) мынадай мазмұндағы 15-1-тараумен толықтырылсын: 
«15-1 тарау. ПЕТИЦИЯ
101-1 бап. Петицияны бастау және беру тәртібі
1. Петицияға Қазақстан Республикасының азаматтары мемлекеттік және (немесе) орыс тілдерінде бастамашылық жасайды және ақпараттандыру саласындағы уәкілетті орган айқындайтын интернет-портал (бұдан әрі – интернет-портал) арқылы беріледі және мынадай мәліметтерді қамтиды:
1) тегі, аты, әкесінің аты (егер ол жеке басты куәландыратын құжатта көрсетілсе), жеке сәйкестендіру нөмірі, тұрғылықты жері, электрондық мекенжайы;
2) петицияға бастамашылық жасаған адамның немесе оның өкілінің қолы;
3) петицияға бастамашылық жасаған тұлға өкілінің тиісті өкілеттіктерін растайтын құжаттың электрондық көшірмесі (егер петицияны оның өкілі берсе);
4) петиция нысанасының сипаттамасы, оның өзектілігі мен маңыздылығының негіздемесі, сондай-ақ петиция нысанасы жөніндегі дәлелдер мен ұсыныстар.
Қажет болған кезде петицияға растайтын құжаттар және (немесе) өзге де материалдар қоса беріледі.
2. Петицияларға бастамашылық жасау және оларды беру кезінде Қазақстан Республикасы азаматтарының құқық қабілеттілігі мен әрекет қабілеттілігі Қазақстан Республикасының заңнамалық актілеріне сәйкес айқындалады.
3. Петиция мәтінінде әдепсіз не қорлайтын сөздер, азаматтардың өміріне немесе денсаулығына қатер төндіруге, экстремистік әрекетті жүзеге асыруға, әлеуметтік, нәсілдік, ұлттық, діни, тектік-топтық және рулық араздықты қоздыруға үндеулер болмауға тиіс.
Мына сұрақтар петиция тақырыбы бола алмайды:
1) адамның және азаматтың конституциялық құқықтары мен бостандықтарын бұзуға әкеп соғуы мүмкін;
2) Тәуелсіз мемлекет ретінде Қазақстан Республикасының мәртебесін, Республиканың біртұтастығы мен аумақтық тұтастығын, оны басқару нысанын, сондай-ақ Тәуелсіз Қазақстанның негізін қалаушы, Қазақстан Республикасының Тұңғыш Президенті-Елбасы іргесін қалаған Қазақстан Республикасы қызметінің түбегейлі принциптерін және Қазақстан Республикасының Тұңғыш Президенті-Елбасының мәртебесін өзгерту;
3) Қазақстан Республикасының әкімшілік-аумақтық құрылысы мен шекаралары;
4) Сот төрелігі;
5) қорғаныс, ұлттық қауіпсіздік және қоғамдық тәртіпті қорғау;
6) рақымшылық жасау және кешірім жасау;
7) Қазақстан Республикасы Президентінің, Парламенті Палаталары мен Үкіметінің қарауына жататын тұлғаларды қызметке тағайындау және сайлау, қызметтен босату;
8) Қазақстан Республикасының халықаралық шарттарынан туындайтын міндеттемелерді орындау.
4. Петицияның мазмұнына петицияны бастамашы болған тұлға жауапты болады.
5. Петицияны интернет-порталда жария қолжетімділікте орналастыру үшін петицияға бастамашы болған тұлға мыналарды қамтамасыз етуі тиіс:
1) күнтізбелік отыз күн ішінде кемінде жүз елу Қазақстан Республикасы азаматтарының петицияға қосылуы;
2) петицияның осы баптың 1, 2 және 3-тармақтарында белгіленген талаптарға сәйкес келуі;
3) интернет-порталда ұқсас петицияның болмауы.
6. Осы баптың 5-тармағында көрсетілген талаптарға сәйкес келмеген жағдайда, Қазақстан Республикасының заңнамасында айқындалған өкілеттіктерге сәйкес петицияларды модерациялауды жүзеге асыратын мемлекеттік орган (бұдан әрі - уәкілетті орган) үш жұмыс күнінен аспайтын мерзімде қабылданған шешімді негіздей отырып және петицияға бастамашылық жасаған тұлғаны электрондық түрде хабардар ете отырып, петицияны қабылдамайды.
Уәкілетті орган айқындайтын тәртіппен жүргізілетін модерация деп петицияның осы баптың талаптарына сәйкестігін белгілеу, оны қосуды бастау үшін интернет-порталда жариялау және әкімшілік органның қарауына жіберу түсініледі.
7. Осы баптың 5-тармағында көрсетілген талаптарға сәйкес келген жағдайда уәкілетті орган Қазақстан Республикасы азаматтарының петицияға қосылуын бастау үшін петицияны интернет-порталда (бірегей нөмір бере отырып) жариялайды және бұл туралы петицияға бастамашылық жасаған тұлғаны электрондық түрде хабардар етеді.
8. Петицияға бастамашы болған тұлғаның:
1) әкімшілік органнан, лауазымды адамнан петицияларға бастамашылық жасауға, оларды беруге, қосуға және қарауға байланысты мәселелер бойынша оның құқықтары мен міндеттері туралы түсіндірме алуға;
 2) петицияны қарау нәтижелері бойынша шешім қабылдау алдында тыңдалуына;
 3) әкімшілік органдар мен лауазымды адамдардың шешімдеріне, әрекеттеріне (әрекетсіздігіне) шағым беруге;
 4) шағым жасау барысында дәлелдемелер ұсынуға және оларды зерттеуге қатысуға, оның ішінде түсініктемелер беруге, заттай дәлелдемелер мен өзге де құжаттарды ұсынуға;
 5) уәкілетті орган интернет-порталда жариялағанға дейін петицияны кері қайтарып алуға;
6) өкілінің болуына;
7) осы Кодексте және Қазақстан Республикасының өзге де заңдарында белгіленген басқа да құқықтарды пайдалануға құқылы.
101-2 бап. Петицияға қосылу
1. Петицияға қосылуды Қазақстан Республикасының азаматтары электрондық цифрлық қолтаңбамен куәландыра отырып немесе Қазақстан Республикасының ақпараттандыру туралы заңнамасына сәйкес сәйкестендірудің өзге тәсілдері арқылы интернет-порталда жүзеге асырады.
2. Петицияға қосылу процесі ол интернет-порталда жарияланған күні басталады және бір жыл бойы жалғасады.
3. Азаматтар петицияға қосылу және (немесе) интернет-порталда комментарий орналастыру арқылы өз көзқарасын білдіруге құқылы.
Интернет-порталды пайдаланушы комментарийлерді орналастыру кезінде олардың мазмұны және Қазақстан Республикасы заңнамасының талаптарына сәйкес өз комментарийлерін білдіру тәсілдері үшін дербес жауапты болады.
4. Петицияға бастамашылық жасаған тұлға петицияны Қазақстан Республикасының заңдарында тыйым салынбаған кез келген тәсілдермен ілгерілетуге құқылы.
5. Қазақстан Республикасының Президенті айқындайтын шекті мәнге жетпеген петиция бір жыл ішінде жариялануынан алынады. Бұл туралы ақпарат интернет-порталда орналастырылады.
101-3 бап. Петицияны қарау және шешім қабылдау
1. Қазақстан Республикасының Президенті айқындайтын шекті мәнге қол жеткізілген кезде уәкілетті орган петицияда қойылған мәселелерді шешу құзыретіне кіретін тиісті әкімшілік органға петиция жібереді, бұл туралы петицияға бастамашылық жасаған тұлға электрондық түрде хабардар етіледі. Бұл туралы ақпарат интернет-порталда орналастырылады.
2. Бастамашылық жасалған және шекті мәнге жеткен петиция осы тарауда белгіленген тәртіппен әкімшілік органдардың міндетті түрде қабылдауына, тіркеуіне, есепке алуына және қарауына жатады.
Петицияны қараудан бас тартуға тыйым салынады.
3. Петицияны қарау мерзімі күнтізбелік тоқсан күнді құрайды және ол интернет-порталда жарияланған сәттен бастап есептеледі.
Қосымша зерделеу немесе маманның қорытындысын алу қажет болған жағдайда көрсетілген мерзім бірінші басшының шешімі бойынша оларды аяқтауға қажетті уақытқа ұзартылуы мүмкін.
4. Петицияны қарау кезінде әкімшілік органдар міндетті:
1) петицияда жазылған фактілерді тексеруді талап етпейтін жағдайларды қоспағанда, жергілікті жерге баруды жүзеге асыруға;
2) әкімшілік органның бірінші басшысының петицияның шекті мәніне қол жеткізген күнінен бастап он жұмыс күнінен аспайтын уақыт өткен соң петицияға бастамашылық жасаған тұлғамен онлайн және (немесе) офлайн режимде кездесуді ұйымдастыруға;
3) петицияға бастамашылық жасаған тұлғаны және мүдделі тұлғаларды шақырып және оның өткізілетін күні мен орны туралы күні бұрын хабардар ете отырып, шешім жобасын жария талқылаулар өткізуге;
4) құрамына мүдделі мемлекеттік органдар өкілдерінің, Қазақстан Республикасы Парламентінің және (немесе) мәслихаттың депутаттары, сондай-ақ қоғамдық бірлестіктер енгізіле отырып, жеке комиссия немесе жұмыс тобын құруға;
5) петицияға келіп түскен комментарийлерді, сондай-ақ петиция нысанасы бойынша экономикалық, әлеуметтік, статистикалық және өзге де қажетті ақпаратты талдауға;
6) шетелдік тәжірибені зерделеу және салыстырмалы-құқықтық талдау жүргізуге (егер петиция нысанасы Қазақстан Республикасының заңнамасына өзгерістер енгізуді талап еткен жағдайда) міндетті.
5. Әкімшілік органдар петицияны қарау барысында қажет болған жағдайда петиция тақырыбына сәйкес біліктілігі бар мамандарды тартуға құқылы.
Маман деп арнайы білімі және (немесе) дағдылары бар, петицияны қарау нәтижесіне мүдделі емес кәмелетке толған адам түсініледі.
6. Петицияны қарау нәтижелері бойынша әкімшілік органның бірінші басшысы мынадай шешімдердің бірін қабылдайды:
1) іске асыру жөніндегі жол картасын (іс-шаралар жоспарын) әзірлей отырып, петицияны толық немесе ішінара қанағаттандыру туралы;
2) петицияға бастамашылық жасаған және оған қосылған тұлғалардың дәлелдері мен ұсыныстарын теріске шығаратын негізделген, дәлелді және нақты тұжырымдары бар петицияны қанағаттандырудан бас тарту туралы.
7. Шешім қорытынды түрінде ресімделеді, оның нысанын мемлекет пен азаматтық қоғамның өзара іс-қимылы саласындағы уәкілетті орган бекітеді.
Петицияны қарау нәтижелері бойынша әкімшілік органның бірінші басшысы ресми хабарлама жасауға міндетті. 
8. Петицияға жауап петиция берілген тілде беріледі және оны қарау аяқталғаннан кейінгі келесі жұмыс күнінен кешіктірілмей интернет-порталда орналастырылады.
9. Қаралған петициялар, петицияға қосылған тұлғалардың саны және оларды қарау нәтижелері туралы ақпарат шешім жарияланған күннен бастап кемінде үш жыл бойы интернет-порталда сақталады.
101-4 бап. Петиция бойынша қабылданған шешімдерге, әкімшілік органдар мен лауазымды тұлғалардың әрекеттеріне (әрекетсіздігіне) шағым жасау
Әкімшілік органдар мен лауазымды тұлғалардың шешімдері мен әрекеттеріне (әрекетсіздігіне) осы Кодексте белгіленген тәртіппен шағым жасалуы мүмкін.
101-5 бап. Қазақстан Республикасының петициялар туралы заңнамасын бұзғаны үшін жауаптылық
Қазақстан Республикасының петициялар туралы заңнамасын бұзу Қазақстан Республикасының заңдарында белгіленген жауаптылыққа әкеп соғады.».
2. «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының Заңына (Қазақстан Республикасы Парламентінің Жаршысы, 2001 ж., № 3, 17-құжат; № 9, 86-құжат; № 24, 338-құжат; 2002 ж., № 10, 103-құжат; 2004 ж., № 10, 56-құжат; № 17, 97-құжат; № 23, 142-құжат; № 24, 144-құжат; 2005 ж., № 7-8, 23-құжат; 2006 ж., № 1, 5-құжат; № 13, 86, 87-құжат; № 15, 92, 95-құжат; № 16, 99-құжат; № 18, 113-құжат; № 23, 141-құжат; 2007 ж., № 1, 4-құжат; № 2, 14-құжат; № 10, 69-құжат; № 12, 88-құжат; № 17, 139-құжат; № 20, 152-құжат; 2008 ж., № 21, 97-құжат; № 23, 114-құжат, 124; 2009 ж., № 2-3, құжат.9; № 24, 133-құжат; 2010 ж., № 1-2, 2-құжат; № 5, 23-құжат; № 7, 29, 32-құжат; № 24, 146-құжат; 2011 ж., № 1, 3, 7-құжат; № 2, 28-құжат; № 6, 49-құжат; № 11, 102-құжат; № 13, 115-құжат; № 15, 118-құжат; № 16, құжат. 129; 2012 ж., № 2, 11-құжат; № 3, 21-құжат; № 5, 35-құжат; № 8, 64-құжат; № 14, 92-құжат; № 23-24, 125-құжат; 2013 ж., № 1, 2, 3-құжат; № 8, 50-құжат; № 9, 51-құжат; № 14, 72, 75-құжат; № 15, 81-құжат; № 20, 113; № 21-22, 115-құжат; 2014 ж., № 2, 10-құжат; № 3, 21-құжат; № 7, 37-құжат; № 8, 49-құжат; № 10, 52-құжат; № 11, 67-құжат; № 12, 82-құжат; № 14, 84, 86-құжат; № 19-I, 19-II, 94, 96-құжат; № 21, 118-құжат, 122; № 22, 131-құжат; 2015 ж., № 9, 46-құжат; № 19-I, 101-құжат; № 19-II, 103-құжат; № 21-I, 121, 124, 125-құжат; № 21-II, 130, 132-құжат; № 22-I, 140-құжат; № 22-V, 154, 156, 158-құжат; 2016 ж., № 6, 45-құжат; № 7-I, 47, 49-құжат; № 8-II, 72-құжат; № 23, 118-құжат; 2017 ж., № 3, 6-құжат; № 8, 16-құжат; № 13, 45-құжат; № 15, 55-құжат; № 16, 56-құжат; 2018 ж., № 12, 39-құжат; № 16, 56-құжат; № 21, 72-құжат; № 22, 83-құжат; № 24, 93-құжат; 2019 ж., № 1, 4-құжат; № 7, 37, 39-құжат; № 19-20, 86-құжат; № 21-22, 91-құжат; № 23, 103, 108-құжат; № 24-i, 119-құжат; 2020 ж., № 9, 33-құжат; № 10, 39-құжат; № 13, 67-құжат; № 16, 77-құжат; «Егемен Қазақстан» және «Казахстанская правда» газеттерінде 2021 жылғы 5 қаңтарда жарияланған «Қазақстан Республикасының кейбір заңнамалық актілеріне қоғамдық кеңестер қызметінің мәселелері бойынша өзгерістер мен толықтырулар енгізу туралы» 2021 жылғы 3 қаңтардағы Қазақстан Республикасының Заңы):
21-бапта:
[bookmark: _GoBack]1-тармақ мынадай мазмұндағы 8-1), 8-2), 8-3) және 8-4) тармақшалармен толықтырылсын: 
«8-1) петицияны ілгерілету кезеңінде қол жинауға қатысу;
8-2) өз атынан немесе өз сайлаушыларының атынан петиция жасау; 
8-3) жергілікті маңызы бар мәселелер бойынша петиция жасауға ұсыныс пен кеңес беру; 
8-4) мемлекеттік органдардың петицияны қарауына мониторинг жүргізу;»;
2-тармақтың 2) тармақшасы мынадай редакцияда жазылсын: 
«2) өз округі сайлаушыларымен тұрақты байланыс жасауға, оларға мәслихаттың жұмысы, оның тұрақты комиссиялары мен өзге де органдарының қызметі, мәслихат шешімдерінің орындалуы туралы, петицияны қаралуы туралы, сондай-ақ өзінің депутаттық қызметінің барысы туралы, жылына кемінде бір рет хабарлап отыруға, мәслихат шешімдерінің орындалуын ұйымдастыруға және бақылау жасауға;».
3. «Жануарлар дүниесін қорғау, өсімін молайту және пайдалану туралы» 2004 жылғы 9 шілдедегі Қазақстан Республикасының Заңына (Қазақстан Республикасы Парламентінің Жаршысы, 2004 ж., № 18, 107-құжат; 2006 ж., № 3, 22-құжат; 2007 ж., № 1, 4-құжат; 2008 ж., № 23, 114-құжат; 2009 ж., № 18, 84-құжат; 2010 ж., № 1-2, 5-құжат; № 5 23-құжат; 2011 ж., № 1, 2, 7-құжат; № 11, 102-құжат; № 12, 111-құжат; № 21, 161-құжат; 2012 ж., № 3, 27-құжат; № 15, 97-құжат; 2013 ж., № 9, 51-құжат; № 12, 57-құжат; № 14, 75-құжат; 2014 ж., № 10, 52-құжат; № 19-І, 19-ІІ, 96-құжат; № 23, 143-құжат; 2015 ж., № 20-IV, 113-құжат; 2016 ж., № 6, 45-құжат; 2017 ж., № 12, 34-құжат; 2018 ж., №10, 32-құжат; 2019 ж., № 7, 37-құжат; № 19-20, 86-құжат; «Егемен Қазақстан» және «Казахстанская правда» газеттерінде 2021 жылғы 5 қаңтарда жарияланған «Қазақстан Республикасының кейбір заңнамалық актілеріне экология мәселелері бойынша өзгерістер мен толықтырулар енгізу туралы» Қазақстан Республикасының 2021 жылғы 2 қаңтардағы Заңы):
57-бап мынадай редакцияда жазылсын: 
«57-бап. Жануарлар дүниесiн қорғау, өсiмiн молайту және пайдалану саласындағы қоғамдық бақылау
Жануарлар дүниесiн қорғау, өсiмiн молайту және пайдалану саласындағы қоғамдық бақылауды «Қоғамдық бақылау туралы» Қазақстан Республикасының Заңына сәйкес қоғамдық бірлестіктер жүзеге асырады.».
4. «Діни қызмет және діни бірлестіктер туралы» 2011 жылғы 11 қазандағы Қазақстан Республикасының Заңына (Қазақстан Республикасы Парламентінің Жаршысы, 2011 ж., № 17, 135-құжат; 2012 ж., № 21-22, 124-құжат; 2013 ж., № 9, 51-құжат; № 21-22, 115-құжат; 2014 ж., № 19-I, 19-II, 96-құжат; 2015 ж., № 22-І, 140-құжат; 2016 ж., № 23, 118-құжат, 2020 ж., № 9, 33-құжат; № 13, 67-құжат):
1) 1-бап мынадай мазмұндағы 5-1) тармақшамен толықтырылсын:
«5-1) діни мазмұндағы ақпараттық материал – мәтіндік сілтемелерді қоса алғанда, кез келген жеткізгіштегі діни сипаттағы баспа, электрондық және өзге де ақпарат;»;
2) 3-баптың 5-тармағы мынадай редакцияда жазылсын:
«5. Заңды діни қызметке кедергі келтіруге, дінге көзқарасы себептері бойынша жеке және заңды тұлғалардың азаматтық құқықтарын бұзуға немесе дінге сенушілердің және (немесе) дінге сенбеушілердің сезімдері мен қадір-қасиеттерін немесе құдайға құлшылық етуді, діни жоралар мен рәсімдерді орындауын қорлауға, қандай да бір дінді ұстанушылар қастерлейтін заттарды, құрылыстар мен орындарды бүлдіруге жол берілмейді.»;
3) 5-баптың 7) тармақшасы мынадай редакцияда жазылсын: 
«7) діни әдебиетті және діни мазмұндағы өзге де ақпараттық материалдарды, діни мақсаттағы заттарды тарату үшін арнайы тұрақты үй-жайлардың орналастырылуын бекітеді, сондай-ақ ғибадат үйлерінен (ғимараттарынан) тыс жерлерде діни іс-шаралар өткізуді келіседі;»;
4) 6-баптың 3-тармағы мынадай редакцияда жазылсын: 
«3. Дінтану сараптамасын діни қызмет саласында арнайы білімі және (немесе) жұмыс тәжірибесі бар сарапшылар, қажет болған жағдайда уәкілетті орган айқындайтын тәртіппен мемлекеттік органдардың өкілдерін және өзге де мамандарды тарта отырып, жүргізеді.»;
5) мынадай мазмұндағы 7-1 және 7-2-баптармен толықтырылсын:
«7-1-бап. Ғибадат үйлерінен (ғимараттарынан) тыс жерлерде діни іс-шаралар өткізу туралы хабарлама
1. Ғибадат үйлерінен (ғимараттарынан) тыс жерлерде діни іс-шаралар өткізу туралы хабарлама облыстың, республикалық маңызы бар қаланың және астананың жергілікті атқарушы органына, ол өткізілетін күнге дейін күнтізбелік отыз күннен кешіктірілмейтін мерзімде беріледі.
2. Ғибадат үйлерінен (ғимараттарынан) тыс жерлерде діни іс-шаралар өткізу туралы хабарламада:
1) мақсаты;
2) бизнес-сәйкестендіруші нөмірі, діни бірлестіктің орналасқан жері;
3) діни әдебиетті және діни мазмұндағы өзге де ақпараттық материалдарды, діни мақсаттағы заттарды тарату үшін арнайы тұрақты үй-жайлардың, сондай-ақ ғибадат үйлерінен (ғимараттарынан) тыс жерлерде діни іс-шаралар өткізуге арналған үй-жайлардың орналастырылуын айқындау жөніндегі нұсқаулықта көзделген талаптарға сәйкес ғибадат үйлерінен (ғимараттарынан) тыс жерлерде діни іс-шаралар өткізуге арналған үй-жайлар немесе қозғалыс бағыттары;
4) күні, басталу және аяқталу уақыты;
5) қатысушылардың болжамды саны;
6) бейбіт жиналыстарды өткізу кезінде ұйымдастырушының қоғамдық тәртіпті, медициналық көмекті, өрт қауіпсіздігін ұйымдастыруды қамтамасыз ету нысандары мен әдістері, дыбыс күшейткіш техника құралдарын, көлік құралдарын пайдалану ниеті;
7) қажет болған жағдайда көлік құралдарының жалпы саны мен санаттары, маршруттың ұзақтығын, басталу және аяқталу орнын қоса алғанда, олардың қозғалыс маршруты;
8) діни бірлестіктің – ғибадат үйлерінен (ғимараттарынан) тыс жерлерде діни іс-шаралар ұйымдастырушының атауы, байланыс деректері; 
9) ғибадат үйлерінен (ғимараттарынан) тыс жерлерде діни іс-шаралар өткізу туралы хабарлама беру күні.
3. Ғибадат үйлерінен (ғимараттарынан) тыс жерлерде діни іс-шаралар өткізу туралы хабарламаға діни бірлестіктің басшысы қол қояды.
4. Діни бірлестіктің басшысы Қазақстан Республикасының заңнамасына сәйкес ғибадат үйлерінен (ғимараттарынан) тыс жерлерде діни іс-шаралар өткізу туралы хабарламада көрсетілген ақпараттың толықтығы мен дұрыстығы үшін жауапты болады.
5. Облыстың, республикалық маңызы бар қаланың және астананың жергілікті атқарушы органы ғибадат үйлерінен (ғимараттарынан) тыс жерлерде діни іс-шаралар өткізу туралы хабарлама алған күннен бастап күнтізбелік жиырма бес күн ішінде ғибадат үйлерінен (ғимараттарынан) тыс жерлерде діни іс-шаралар өткізу туралы хабарламаны қарайды және қабылданған шешім туралы діни бірлестікке хабарлайды:
1) ғибадат үйлерінен (ғимараттарынан) тыс жерлерде діни іс-шаралар өткізуге келісу туралы;
2) осы Заңның 7-2-бабында көзделген негіздемелер бойынша ғибадат үйлерінен (ғимараттарынан) тыс жерлерде діни іс-шаралар өткізуден бас тарту туралы.
7-2-бап. Ғибадат үйлерінен (ғимараттарынан) тыс жерлерде діни іс-шаралар өткізуден бас тарту
1. Облыстың, республикалық маңызы бар қаланың және астананың жергілікті атқарушы органы осы Заңның 7-1-бабы 5-тармағында белгіленген мерзімде ғибадат үйлерінен (ғимараттарынан) тыс жерлерде діни іс-шаралар өткізуден бас тартады:
1) егер діни бірлестіктердің қызметі мемлекетте бір дiннің үстемдігін орнықтыруға, зорлық-зомбылықпен немесе зорлық-зомбылыққа үндеумен және өзге де құқыққа қарсы іс-әрекеттермен байланысты діни өшпендiлiктi немесе алауыздықты қоздыруға бағытталса;
2) егер діни бірлестіктердің қызметі Қазақстан Республикасының азаматтарын, шетелдіктер мен азаматтығы жоқ адамдарды дiнге көзқарасын айқындауда, діни бірлестіктердің қызметіне, дiни жораларға және (немесе) дiндi оқып-үйренуге қатысуына немесе қатыспауына қандай да бiр мәжбүрлеуге бағытталса;
3) егер діни бірлестіктердің қызметі Қазақстан Республикасының азаматтарына, шетелдіктер мен азаматтығы жоқ адамдарға зорлық-зомбылық көрсетуге, олардың денсаулығына өзге де зиян келтіруге, ерлі-зайыптылардың некесін бұзуға (отбасының бұзылуына), туыстық қарым-қатынастарды тоқтатуға, имандылыққа нұқсан келтіруге, адамның және азаматтың құқықтары мен бостандықтарын бұзуға, азаматтарды Қазақстан Республикасының Конституциясы мен заңдарында көзделген міндеттерін атқарудан бас тартуға түрткі болуға және Қазақстан Республикасының заңнамасын өзге де бұзушылыққа бағытталса;
4) егер діни бірлестіктердің қызметі Қазақстан Республикасының азаматтарын, шетелдіктер мен азаматтығы жоқ адамдарды, оның ішінде қайырымдылық қызмет арқылы және (немесе) олардың діни бірлестіктерден шығуына кедергі келтіретін, оның ішінде Қазақстан Республикасы азаматтарының, шетелдіктер мен азаматтығы жоқ адамдардың материалдық немесе өзге де тәуелділігін пайдалана отырып бопсалау, күш қолдану немесе күш қолданамын деп қорқыту жолымен не алдау жолымен өз қызметіне мәжбүрлеп тартуға бағытталса;
5) егер діни бірлестіктердің қызметі діни бірлестіктің қатысушыларын (мүшелерін) және дін ұстанушыларын діни бірлестіктің, оның басшылары мен басқа да қатысушыларының (мүшелерінің) пайдасына өздеріне тиесілі мүлкін иеленуге итермелеуге бағытталса;
6) егер діни бірлестіктердің қызметі дінді және діни көзқарастарды пайдалана отырып, мемлекеттік органдардың қызметіне қасақана іріткі салуға, олардың үздіксіз жұмыс істеуінің бұзылуына, елдегі басқарушылық деңгейін төмендетуге әкеп соғатын шешімдерді қабылдауға және іс-әрекеттер жасауға түрткі болуға бағытталса;
7) ғибадат үйлерінен (ғимараттарынан) тыс жерлерде діни іс-шаралар өткізуді келісу үшін ұсынған құжаттардың және (немесе) олардың құрамындағы деректердің (ақпараттардың) дұрыс еместігі анықталған жағдайда;
8) егер ғибадат үйлерінен (ғимараттарынан) тыс жерлерде діни іс-шаралар өткізу туралы осы Заңның 7-1-бабының 1-тармағында белгіленген хабарлама беру мерзімі бұзылса.
2. Ғибадат үйлерінен (ғимараттарынан) тыс жерлерде діни іс-шаралар өткізуге бас тарту туралы шешім негізді және дәлелді болуы тиіс.»;
6) 12-баптың 3-тармағы мынадай редакцияда жазылсын: 
«3. Жалпы саны Қазақстан Республикасының кемінде бес жүз азаматы болатын кемінде екі жергілікті діни бірлестіктің бастамасы бойынша құрылған діни бірлестік өңірлік діни бірлестік деп танылады.
Өңірлік діни бірлестіктер өңірлік діни бірлестіктерді құруға бастамашылық еткен жергілікті діни бірлестіктер қызмет ететін аумақ шегінде құрылады және өз қызметін жүзеге асырады.»;
7) 19-бап мынадай редакцияда жазылсын: 
«19-бап. Мемлекет және шетелдік діни бірлестіктер 
1. Шетелдік діни орталық уәкілетті органмен келіспей тағайындаған діни бірлестік басшысының қызметті жүзеге асыруына жол берілмейді.
2. Қазақстан Республикасының аумағында жұмыс істейтін діни бірлестік басшысының лауазымына кандидатты келісу үшін шетелдік діни орталық оны тағайындау туралы уәкілетті органға күнтізбелік отыз күннен кешіктірмей хабарлайды.».
 5. «Телерадио хабарларын тарату туралы» Қазақстан Республикасының 2012 жылғы 18 қаңтардағы Заңына (Қазақстан Республикасы Парламентінің Жаршысы, 2012 ж., № 3, 24-құжат; № 14, 92-құжат; № 15, 97-құжат; 2013 ж., № 14, 72-құжат; 2014 ж., № 10, 52-құжат; № 19-I, 19-II, 96-құжат; № 23, 143-құжат; 2015 ж., № 20-IV, 113-құжат; № 22-V, 156-құжат; 2017, № 24 115-құжат; 2018 ж., № 10, 32-құжат; № 15, 46-құжат; № 24, 93-құжат; 2019 ж., № 1, 4-құжат; 2020 ж., № 12, 61-құжат; № 14, 75-құжат; «Егемен Қазақстан» және «Казахстанская правда» газеттерінде 2020 жылғы 31 желтоқсанда жарияланған «Қазақстан Республикасының кейбір заңнамалық актілеріне ақпарат мәселелері бойынша өзгерістер мен толықтырулар енгізу туралы» 2020 жылғы 30 желтоқсандағы Қазақстан Республикасының Заңы):
1) 5-баптың 2-тармағы мынадай редакцияда жазылсын:
«2. Қазақстан Республикасының телерадио хабарларын тарату туралы заңнамасының сақталуын мемлекеттік бақылауды уәкілетті орган, телерадио хабарларын таратуды техникалық қолдап отыру саласындағы уәкілетті орган және облыстардың, республикалық маңызы бар қалалардың және астананың, ауданның (облыстық маңызы бар қаланың) жергілікті атқарушы органдары жүзеге асырады.»;
2) 5-1 бапта:
1-тармақ мынадай редакцияда жазылсын:
«1. Бақылау субъектісіне (объектісіне) бармай профилактикалық бақылауды уәкілетті орган және телерадио хабарларын таратуды техникалық сүйемелдеу саласындағы уәкілетті орган, сондай-ақ облыстардың, республикалық маңызы бар қалалардың және астананың, ауданның (облыстық маңызы бар қаланың) жергілікті атқарушы органдары олардың қызметі бойынша түрлі ақпарат көздерінен алынған мәліметтерді салыстыру арқылы жүргізеді.»;
2-тармақ мынадай редакцияда жазылсын:
[bookmark: z363]«2. Теле-, радиокомпаниялар, телерадио хабарларын тарату операторлары және жеке спутниктік және эфирлік қабылдау құрылғыларын таратушылар бақылау субъектілері болып табылады.»;
3) 7-баптың 1-тармағының 3) тармақшасы мынадай редакцияда жазылсын:
«3) осы Заңның 7-бабы 2-тармағының 3) және 5) тармақшаларында және 8-бабының 1-1-тармағында көзделген жағдайларды қоспағанда, Қазақстан Республикасының телерадио хабарларын тарату туралы заңнамасының сақталуын мемлекеттік бақылауды жүзеге асырады;»;
4) 8-бап мынадай мазмұндағы 1-1-тармақпен толықтырылсын:
«1-1. Облыстардың, республикалық маңызы бар қалалардың және астананың, ауданның (облыстық маңызы бар қаланың) жергілікті атқарушы органдары телерадио хабарларын тарату операторларының көрсетілетін қызметтеріне шартты қолжетімді карталарды және телерадио хабарларын тарату саласында лицензиясы жоқ және Қазақстан Республикасының аумағында меншікті спутниктік хабар тарату жүйелері жоқ телерадио хабарларын тарату операторларының теле-, радиосигналын жеке-дара қабылдауға арналған жабдықты таратуға тыйым салу бойынша талаптардың сақталуын мемлекеттік бақылауды жүзеге асырады.»;
5) мынадай мазмұндағы 38-1-баппен толықтырылсын:
«38-1-бап. Телекоммуникация желілерін пайдалана отырып, телерадио хабарларын тарату (интернет-телерадио хабарларын тарату)
1. Телекоммуникация желісінде телерадио хабарларын тарату телекоммуникация хабарларының берілуін қамтамасыз ететін телекоммуникация құралдары мен байланыс жолдарын пайдалана отырып, теле-, радиоарналарды тарату жүйесін білдіреді.
2. Телекоммуникация желілерінде теле-, радиоарналарды тарату теле-, радиоарналарды тарату жөніндегі қызметпен айналысуға арналған лицензиялар негізінде жүзеге асырылады.».
6. «Қоғамдық кеңестер туралы» 2015 жылғы 2 қарашадағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 21-І, 120-құжат; 2017 ж., № 4, 7-құжат; № 16, 56-құжат; 2018 ж., № 9, 27-құжат; 2019 ж., № 2, 6-құжат; № 7, 39-құжат; № 15-16, 67-құжат; 2020 ж., № 16, 77-бап; «Егемен Қазақстан» және «Казахстанская правда» газеттерінде 2021 жылғы 5 қаңтарда жарияланған «Қазақстан Республикасының кейбір заңнамалық актілеріне қоғамдық кеңестер қызметінің мәселелері бойынша өзгерістер мен толықтырулар енгізу туралы» 2021 жылғы 3 қаңтардағы Қазақстан Республикасының Заңы):
1) 5-бапта:
1-тармақ мынадай мазмұндағы 14) тармақшамен толықтырылсын:
«14) «Қоғамдық бақылау туралы» Қазақстан Республикасының Заңына сәйкес қоғамдық тыңдауды, қоғамдық сараптаманы, қоғамдық бақылау объектісіне бармау арқылы қоғамдық мониторингті, қоғамдық бақылау объектісіне бару арқылы қоғамдық мониторингті жүргізу қорытындылары бойынша қабылданған қоғамдық бақылау субъектілерінің ұсынымдарын қарастыру.»;
2-тармақ мынадай редакцияда жазылсын:
«2. Осы баптың 1-тармағының 2), 3), 4), 4-1), 6), 7), 8) және 13) тармақшаларында көзделген өкілеттіктердің орындалу қорытындылары бойынша Қоғамдық кеңес тиісті мемлекеттік органға ұсынымдар енгізеді, ол – бір ай ішінде, ал 1) және 14)  тармақшалар бойынша он жұмыс күні ішінде Қазақстан Республикасының заңнамасында көзделген шешімдерді қабылдайды және (немесе) тиісті мемлекеттік органның бірінші басшысы не оны алмастыратын адам қол қоятын уәжді жауапты береді.»
2) 5-1-бапта:
1-тармақ мынадай мазмұндағы 8) тармақшамен толықтырылсын:
«8) «Қоғамдық бақылау туралы» Қазақстан Республикасының Заңына сәйкес қоғамдық тыңдауды, қоғамдық сараптаманы, қоғамдық бақылау объектісіне бармау арқылы қоғамдық мониторингті, қоғамдық бақылау объектісіне бару арқылы қоғамдық мониторингті жүргізу қорытындылары бойынша қабылданған қоғамдық бақылау субъектілерінің ұсынымдарын қарастыру.»;
2-тармақ мынадай редакцияда жазылсын:
«2. Осы баптың 1-тармағының 2), 3) және 7) тармақшаларында көзделген өкілеттіктерді орындау қорытындылары бойынша Қоғамдық кеңес тиісті квазимемлекеттік сектор субъектісіне ұсынымдарды енгізеді, ол – бір ай ішінде, ал 1) және 8) тармақшалары бойынша он жұмыс күні ішінде тиісті квазимемлекеттік сектор субъектісінің бірінші басшысы не оны алмастыратын адам қол қоятын уәжді жауапты береді.».
7. «Ақпаратқа қол жеткізу туралы» 2015 жылғы 16 қарашадағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 22-I, 138-құжат; 2016 ж., № 7-I, 50-құжат; № 24, 124-құжат; 2019 ж., № 21-22, 90-құжат; 2020 ж., № 13, 67-құжат; «Егемен Қазақстан» және «Казахстанская правда» газеттерінде 2020 жылғы 31 желтоқсанда жарияланған «Қазақстан Республикасының кейбір заңнамалық актілеріне ақпарат мәселелері бойынша өзгерістер мен толықтырулар енгізу туралы» 2020 жылғы 30 желтоқсандағы Қазақстан Республикасының Заңы):
1) 6-2-баптың 1-тармағы мынадай мазмұндағы 13-1), 13-2) және 13-3) тармақшалармен толықтырылсын:
«13-1) ашықтықтың үлгілік стандарттарын әзірлейді және бекітеді;
13-2) ақпарат иеленушілердің ашық отырыстарына қол жеткізу қағидаларын әзірлейді және бекітеді;
13-3) ашықтық стандарттарын келіседі;»;
2) 9-баптың 3-тармағы мынадай редакцияда жазылсын:
«3. Осы баптың 2-тармағында көрсетілген міндеттерге қосымша ретінде орталық атқарушы органдардың (Қазақстан Республикасының Қорғаныс, Сыртқы істер министрліктерін қоспағанда) басшылары, әкімдер мен ұлттық жоғары оқу орындарының басшылары халық алдында атқарылған жұмыс туралы есеп беруге міндетті.»;
3) 10-бапта:
3) тармақша мынадай редакцияда жазылсын:
«3) ашық отырыстарға қол жеткізуді қамтамасыз ету;»;
мынадай мазмұндағы 7-1) тармақшамен толықтырылсын:
«7-1) ашықтық стандарттарын әзірлеу;»
4) 13-бап мынадай редакцияда жазылсын:
«13-бап. Ашық отырыстарға қол жеткізуді қамтамасыз ету
1. Қазақстан Республикасының Парламенті Палаталарының, Қазақстан Республикасы Үкіметінің және орталық атқарушы органдар мен Қазақстан Республикасы облысының, республикалық маңызы бар қаланың, астананың, ауданының (облыстық маңызы бар қаланың) жергілікті өкілді және атқарушы органдарының алқалы органдарының отырыстары, жабық отырыстарды қоспағанда, ашық және ақпаратты пайдаланушыларға қолжетімді болып табылады.
2. Қолжетімділігі шектеулі ақпарат санатына жататын мәселелерді қарау кезінде, сондай-ақ Қазақстан Республикасының заңдарында көзделген өзге де жағдайларда отырыстар ақпарат пайдаланушылардың қатысуынсыз жабық режимде өткізілуі мүмкін.
3. Ашық отырысты өткізу орны, күні, уақыты және форматы туралы ақпарат, күн тәртібі, дайындауға жауапты тұлғаның байланыстары ақпарат иеленушінің ресми интернет-ресурсында үш жұмыс күні бұрын, бірақ ол басталғанға дейін 24 сағаттан кешіктірілмей жарияланады.
4. Ашық отырыстарды дайындау және өткізу, оларға ақпарат пайдаланушылардың қатысуы, отырыстардың құжаттары мен материалдарына қол жеткізу, қабылданған шешімдерді жариялау тәртібі ақпаратқа қол жеткізу саласындағы уәкілетті орган бекітетін ақпарат иеленушілердің ашық отырыстарына қол жеткізу қағидаларында айқындалады.
5. Қазақстан Республикасы Парламентінің палаталары, Қазақстан Республикасының Үкіметі, Қазақстан Республикасы облысының, республикалық маңызы бар қаланың, астананың, ауданның (облыстық маңызы бар қаланың) жергілікті өкілді органдары ашық отырыстардың, ал мемлекеттік органдар - алқалардың жыл қорытындысы бойынша өткізілетін онлайн режимінде трансляциясын қамтамасыз етеді.»;
5) мынадай мазмұндағы 17-1) баппен толықтырылсын:
«17-1-бап. Ашықтық стандарттары
1. Ашықтық стандарттары – қоғамдық қатынастардың жеке саласы үшін белгіленген, ақпаратқа қол жетімділікті және ақпарат иеленушілері қызметінің ашықтығын қамтамасыз етуге бағытталған ұсыныстар жүйесі.
2. Ашықтық стандарттарын ақпаратқа қол жеткізу саласындағы уәкілетті органмен келісім бойынша жұртшылықтың қатысуымен мемлекеттік органдар мен квазимемлекеттік сектор субъектілері әзірлейді және заңнаманы әзірлеу кезінде және құқық қолдану практикасында ескеріледі.».
8. «Балаларды денсаулығы мен дамуына зардабын тигізетін ақпараттан қорғау туралы» 2018 жылғы 2 шілдедегі Қазақстан Республикасының Заңына (Қазақстан Республикасы Парламентінің Жаршысы, 2018 ж., № 15, 45-құжат, 2019 г., № 23, 108-құжат):
1) 9-баптың 3-тармағы мынадай редакцияда жазылсын:
«3. Жас сыныптамасы ақпараттық өнімге мынадай жас санаттары беріле отырып жүзеге асырылады:
1) «6 жасқа дейін» – алты жасқа толмаған балаларға арналған ақпараттық өнім;
2) «6 жастан бастап» – алты жасқа толған балаларға арналған ақпараттық өнім;
3) «12 жастан бастап» – он екі жасқа толған балаларға арналған ақпараттық өнім;
4) «16 жастан бастап» – он алты жасқа толған балаларға арналған ақпараттық өнім;
5) «18 жастан бастап» – балаларға тыйым салынған ақпаратты қамтитын ақпараттық өнім.»;
2) 11-бабы мынадай редакцияда жазылсын:
«11-бап. «6 жастан бастап» жас санатының ақпараттық өнімі
«6 жастан бастап» жас санатының ақпараттық өніміне осы Заңның 10-бабында көзделген ақпараттық өнім, сондай-ақ оның жанры және (немесе) сюжеті ақталған ақпараттық өнім жатқызылады: 
1) адам ауруларының (ауыр ауруларды қоспағанда) және (немесе) олардың салдарының қысқа мерзімді және натуралистік емес бейнелері немесе сипаттамалары адамның қадір-қасиетін кемсітпейтін нысанда көрсетілуге тиіс;
2) балаларда қорқыныш, үрей немесе үрей тудыруы мүмкін салдарларын көрсетпей, жазатайым оқиғаның, авария, апаттың немесе зорлық-зомбылықсыз өлімнің натуралистік емес бейнелері немесе сипаттамалары;
3) қоғамға жат іс-әрекеттер және (немесе) қылмыстар жасауға итермелемейтін эпизодтық бейнелер немесе осы іс-әрекеттердің және (немесе) қылмыстардың сипаттамасы, олардың жол берілетіндігі негізделмеген және ақталмаған және оларды жасаған адамдарға теріс, айыптайтын қатынасты білдіреді.»;
3) 12-бабы мынадай редакцияда жазылсын:
«12-бап. «12 жастан бастап» жас санатының ақпараттық өнімі»
«12 жастан бастап» жас санатының ақпараттық өніміне осы Заңның 11-бабында көзделген ақпараттық өнім, сондай-ақ  оның жанры және (немесе) сюжеті ақталған ақпараттық өнім жатқызылады:
1) жәбірленушіге жанашырлық білдіру және (немесе) қатыгездікке, зорлық-зомбылыққа (азаматтардың құқықтарын және қоғамның немесе мемлекеттің заңмен қорғалатын мүдделерін қорғау жағдайларында қолданылатын зорлық-зомбылықты қоспағанда) теріс, айыптайтын көзқарас білдірілген жағдайда, өмірден айыру немесе мертігу процесін натуралистік көрсетпестен, қатыгездіктің және (немесе) зорлық-зомбылықтың (сексуалдық зорлық-зомбылықты қоспағанда) эпизодтық бейнелері немесе сипаттамалары;
2) қоғамға қарсы әрекеттер жасауға (оның ішінде алкоголь және құрамында спирті бар өнімдерді тұтынуға, құмар ойындарға қатысуға, қаңғыбастықпен немесе қайыршылықпен айналысуға) итермелемейтін бейнелер немесе сипаттамалар, есірткі құралдарын, психотроптық және (немесе) есеңгірететін заттарды, темекі бұйымдарын немесе құрамында никотин бар өнімдерді қоғамға қарсы іс-әрекеттерге жол берілетіндігі негізделмеген және ақталмаған жағдайда эпизодтық атап өту (көрсетпестен), оларға теріс, айыптаушы көзқарас білдіріледі және аталған өнімдерді, құралдарды, заттарды, бұйымдарды тұтыну қауіптілігіне сілтеме қамтылады;
3) жыныстық қатынасқа қызығушылық танытпайтын және жыныстық сипаттағы әрекеттерді бейнелеу немесе сипаттауды қоспағанда, эпизодтық немесе қорлайтын сипаттағы эпизодтық емес натуралистік бейнелер немесе еркек пен әйел арасындағы жыныстық қатынастардың сипаттамалары.»;
4) 13-бапты алып тасталсын;
5) 14-бабы мынадай редакцияда жазылсын:
[bookmark: Par147]«14-бап. «16 жастан бастап» жас санатының ақпараттық өнімі
«16 жастан бастап» жас санатының ақпараттық өніміне осы Заңның 12-бабында көзделген ақпараттық өнім, сондай-ақ  оның жанры және (немесе) сюжеті ақталған ақпараттық өнім жатқызылады:
1) натуралистік көрсетусіз жазатайым оқиғаның, аварияның, апаттың, аурудың, өлімнің суреттері немесе сипаттамалары, олардың салдарынан балаларда қорқыныш, үрей немесе дүрбелең тудыруы мүмкін;
2) жәбірленушіге жанашырлық білдіру және (немесе) қатыгездікке, зорлық-зомбылыққа (азаматтардың құқықтарын және қоғамның немесе мемлекеттің заңмен қорғалатын мүдделерін қорғау жағдайларында қолданылатын зорлық-зомбылықты қоспағанда) теріс, айыптайтын көзқарас білдірілген жағдайда, өмірден айыру немесе мертігу процесін натуралистік көрсетпей қатыгездікті және (немесе) зорлық-зомбылықты бейнелеу немесе сипаттау;
3) есірткі құралдары туралы немесе психотроптық заттар туралы және (немесе) есеңгірететін заттар туралы (оларды көрсетпей), осындай құралдарды немесе заттарды тұтынуға теріс немесе айыптаушы қатынас білдірілген және оларды тұтыну қаупіне нұсқау қамтылған жағдайда, осындай жағдайларды көрсете отырып, оларды тұтынудың қауіпті зардаптары туралы ақпарат;
[bookmark: Par146]4) дөрекі сөздерге жататын, әдепсіз жекелеген сөздер және тіркестер;
5) жыныстық қатынасқа қызығушылық танытпайтын және жыныстық сипаттағы әрекеттерді бейнелеу немесе сипаттауды қоспағанда, еркек пен әйел арасындағы жыныстық қатынастарды қорламайтын бейнесі немесе сипаттамасы.»;
6) 15-баптың 1-тармағы мынадай редакцияда жазылсын:
«1. Жас санаты белгісін таратушы ақпараттық өнімге мыналарды белгілеу арқылы түсіреді немесе онда көрсетеді:
1) «6 жасқа дейін» – «0+» белгісі және (немесе) «алты жасқа толмаған балаларға арналған» деген сөз тіркесі түріндегі мәтіндік ескерту;
2) «6 жастан бастап» –«6+» белгісі және (немесе) «алты жасқа толған балаларға арналған» деген сөз тіркесі түріндегі мәтіндік ескерту;
3) «12 жастан бастап» –«12+» белгісі және (немесе) «он екі жасқа толған балаларға арналған» деген сөз тіркесі түріндегі мәтіндік ескерту;
4) «16 жастан бастап» – «16+» белгісі және (немесе) «он алты жасқа толған балаларға арналған» деген сөз тіркесі түріндегі мәтіндік ескерту;
5) «18 жастан бастап» – «18+» белгісі және (немесе) «балаларға тыйым салынған» деген сөз тіркесі түріндегі мәтіндік ескерту.».
2-бап. Осы Заң 2022 жылғы 1 қаңтардан бастап қолданысқа енгізіледі.

